
నులుకక పడి పోరుండని

సెలవియ్యఁగఁ దద్బలములు చెదఱక కడిమిన్.

	వ.	
చక్రరాజబలంబులపై గదిసి యనేకసాధనంబుల ధరించి

యత్యంతభయంకర యుద్ధంబుచేసి రాచక్రరాజభటోత్తము

లాకిరాతబలంబుల నొకక్షణంబునఁ జంపి రంత రక్తంబు

వెల్లువలై పాఱుచున్నంజూచి వనకర్త క్రోధరక్తాక్షుండై నిజ

సేనాధిపతియైన జ్వాలాపాతుం డనువానింజూచి యిట్లనియె.

	సీ.	
అసహాయశూరు లైనట్టియక్షౌహిణి

        భటులను జంపిరి పరునిభటులు

కావున నీవేగి కరవాలశూలాది

        సాధనంబుల వారిఁ జంపుమంచుఁ

దనదొరయైన కాననకర్త చెప్పఁగ

        నపుడు జ్వాలాపాతుఁ డాయుధములు

గైకొని యుష్ట్రాళి గట్టినరథ మెక్కి

        సక్రోధుఁడై వచ్చి చక్రరాజు



	 







	తే.	
బలముపయిఁ బడఁగా బడబాముఖాఖ్యుఁ

జూచి యోచక్రరాజ! యో శూరవర్య!

రయమునం బోయి నీవు కిరాతవిభుని

దళపతిని గొట్టి గూల్పు మిద్ధరణియందు.

	క.	
సరిగానినీచజనముల

సరిగానెంచుకొని పోరఁజనునే యిపుడీ

వరిగి జవంబునఁ గడిమిని

బరగింపుము పాపమతులపై సుచరిత్రా.

		 ఈ పేజీలో చివరి మార్పు 28 జూలై 2021న 00:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

